
   Хурланса та йĕрĕç, ячĕшĕн те.

Савăнса та йĕрĕ кам та камĕ...

...Ан кӳрен те, ан çиллен те ĕнтĕ:

Эсĕ пулăн — ман ăсатаканăм.



Умăмра та пырĕç. Хыçăмра та.

Йăтаканĕ — тертлĕн йывăрланĕ.

Вăхăт витĕр тинкерсе куратăп:

Эсĕ пулăн — юнашар пыранĕ.



Чавĕç шăтăк. Тăвĕç хĕресне те.

Тупăкрин шăм-шакĕ тинех канĕ...

...Пурте пăхĕç шăтăка. Пĕр эсĕ

Пулăн пуçсем çийĕн пăхаканĕ.



Пуçсем çийĕн, йывăç çийĕн сăнăн

Тӳпене. Унта — ялтравлă каçă.

Пĕлĕн çавăнпа: ăçта ман чунăм...

...Пĕлнĕскер - эс тӳпепе калаçăн...

  